
I. SVRHA I ZNAČAJ SMJERNICA
Praktične smjernice razvijene su kao podrška ugovornim organima u Bosni i Hercegovini u procesu pravilne i efikasne primjene Zakona o javnim nabavkama („Službeni glasnik BiH“, br. 39/14, 59/22 i 50/24), sa posebnim akcentom na uključivanje malih i srednjih preduzeća (MSP) u sistem javnih nabavki.
Namjera vodiča je:
· povećati učešće MSP-a u postupcima javnih nabavki,
· smanjiti prepreke s kojima se MSP-i suočavaju,
· poboljšati konkurentnost i transparentnost tržišta,
· pomoći ugovornim organima da pravilno tumače i primjenjuju zakonska rješenja,
· promovirati efikasne i održive nabavne prakse.
Kroz praktične primjere, preporuke, check-liste i modele, ovaj vodič predstavlja alat koji omogućava ugovornim organima da javne nabavke upravljaju na način koji je istovremeno transparentan, zakonit i inkluzivan.
II. MSP KAO KLJUČNI TRŽIŠNI UČESNIK
1. Definicija i klasifikacija MSP
Prema domaćim i EU principima, MSP-i se dijele na:
· mala preduzeća (manje od 50 zaposlenih),
· srednja preduzeća (manje od 250 zaposlenih).
Ove kategorije obično imaju ograničen finansijski i kadrovski kapacitet, što treba uzeti u obzir pri planiranju i provođenju postupaka javnih nabavki.
2. Uloga MSP u ekonomiji BiH
MSP-i čine temelj privrede, doprinose zapošljavanju, inovacijama i lokalnom razvoju. Njihovo jače uključivanje u javne nabavke:
· povećava stabilnost lokalnih zajednica,
· jača konkurentnost domaće privrede,
· doprinosi regionalnom razvoju.
3. Prepreke MSP u javnim nabavkama
Najčešće prepreke uključuju:
· složene procedure,
· zahtjeve za dokazivanje finansijskog kapaciteta,
· traženje visokog prometa,
· nedostatak referenci,
· ograničenje pristupa tenderima velikog obima,
· nedostatak informacija i obuka.
Ugovorni organi imaju ključnu ulogu u smanjivanju ovih barijera.
4. Kako ugovorni organ može podržati MSP?
· racionalnim i srazmjernim zahtjevima,
· podjelom nabavki na lotove,
· korištenjem ENP kriterija (umjesto samo najniže cijene),
· omogućavanjem zajedničkih ponuda (grupa ponuđača)
· omogućavanjem podugovaranja
· blagovremenim objavama i jasnim informacijama,
· povoljnim i redovnim rokovima plaćanja.
III. PLANIRANJE NABAVKI S FOKUSOM NA MSP
1. Istraživanje tržišta
Kvalitetna priprema postupka zahtijeva analizu:
· postojećih dobavljača,
· broja MSP koji mogu pružiti traženu uslugu,
· regionalnih kapaciteta,
· dostupne tehnologije,
· prosječnih tržišnih cijena.
Najefikasnije metode istraživanja tržišta:
· pregled ranijih postupaka nabavki,
· direktni upit tržištu,
· online istraživanje,
· sastanci sa poslovnom zajednicom,
· konsultacije sa komorama i agencijama.
Agencija za javne nabavke BiH bilježi značajan napredak u kampanji kojom se domaći ponuđači pozivaju da u informacionom sistemu e-Nabavke označe svoj status – da li su mikro, malo, srednje ili veliko preduzeće.
Prema najnovijim podacima, od ukupno 19.950 aktivnih domaćih ponuđača, svoj status je do sada označilo/ažuriralo 8.507 ponuđača, što predstavlja gotovo 43% svih aktivnih domaćih ponuđača.
Struktura ažuriranih statusa izgleda ovako:
· 3.439 mikro preduzeća,
· 3.473 mala preduzeća,
· 1.165 srednjih preduzeća,
· 430 velikih preduzeća.

2. Identifikacija nabavki pogodnih za MSP
Tipične nabavke pogodne za MSP su:
· IT usluge i oprema,
· usluge održavanja,
· manjeg obima građevinski radovi,
· kancelarijski materijal,
· štamparske, ugostiteljske i servisne usluge,
· lokalni transport i logistika.
3. Podjela nabavke na lotove
Podjela je najefikasniji način uključivanja MSP.
Zašto je važna?
· smanjuje finansijski i organizacioni teret,
· omogućava učešće MSP-a koji ne mogu ponuditi cijeli predmet nabavke,
· povećava konkurenciju i broj ponuda,
· doprinosi efikasnijem trošenju javnih sredstava.
Vidovi lotova:
· po vrsti robe/usluga,
· geografski lotovi,
· funkcionalni lotovi,
· fazne nabavke.
4. Plan javnih nabavki i njegova uloga u MSP uključivanju
Plan javnih nabavki treba biti:
· blagovremeno objavljen,
· ažuran,
· jasan i pregledan.
MSP trebaju pravovremenu informaciju da bi se pripremili za učešće.
IV. PRIPREMA TENDERSKE DOKUMENTACIJE
1. Tehničke specifikacije — da budu nediskriminirajuće
Tehničke specifikacije:
· moraju biti neutralne,
· zasnovane na performansama,
· ne smiju upućivati na brend ili model,
· trebaju omogućiti konkurentnost.
2. Kvalifikacioni zahtjevi — proporcionalnost kao osnovno pravilo
Kada ugovorni organ postavlja zahtjeve za:
· promet,
· opremu,
· iskustvo,
· reference,
· broj zaposlenih,
· mora se rukovoditi kriterijem proporcionalnosti.
Preporučuje se:
· ne tražiti promet veći od vrijednosti nabavke,
· ne tražiti reference veće od obima sličnih poslova,
· dozvoliti zajedničke ponude i učešće podizvođača,
· koristiti dokazne metode koje ne opterećuju ponuđače.
3. Kriteriji za dodjelu — ENP kao preporučeni model
Umjesto isključivo najniže cijene, preporučuje se ENP.
Primjeri kriterija:
· Cijena (40%)
· Tehničke karakteristike (40%)
· Garancija i servis (20%)
Ovaj pristup podstiče kvalitet i inovativnost MSP-a.
Kriteriji i podkriteriji za dodjelu ugovora (ENP – 100 bodova)
(Primjer: IT oprema + usluga podrške)
	Kriterij
	Podkriterij
	Maks. bodova
	Način bodovanja
	Ekonomski efekat / opravdanost

	1. Cijena
	Ukupna ponuđena cijena (KM)
	40
	Bod = (Najniža cijena / Cijena ponuđača) × 40
	Direktno smanjuje troškove nabavke; objektivan i mjerljiv kriterij

	2. Tehničke karakteristike opreme
	Procesorska snaga i RAM
	20
	Bod = (Ponuda / Najbolja ponuda) × 20
	Veće performanse povećavaju produktivnost i produžuju vijek upotrebe

	
	Kapacitet diska / RAID konfiguracija
	15
	Bod = (Ponuda / Najbolja ponuda) × 15
	Veća pouzdanost i sigurnost podataka smanjuju rizik i buduće troškove

	
	Energetska efikasnost
	5
	A+++ = 5, A++ = 3, A+ = 1
	Niži operativni troškovi i usklađenost s principima održivosti

	3. Tehnička sposobnost predmeta nabavke (usluga podrške)
	Vrijeme odziva servisa
	10
	≤2h = 10, ≤4h = 6, ≤8h = 3
	Brza reakcija smanjuje zastoje sistema i finansijske gubitke

	
	Raspoloživost tehničke podrške
	5
	24/7 = 5, 8–20h = 3, 8–16h = 1
	Kontinuitet rada i smanjen rizik prekida poslovnih procesa

	4. Garancija i servis
	Dužina garancije
	5
	≥36 mj. = 5, 24–35 mj. = 3, <24 mj. = 1
	Smanjuje troškove održavanja i neplanirane izdatke

	UKUPNO
	
	100 bodova
	
	


Način donošenja odluke
Najpovoljnijom ponudom smatra se ona koja ostvari najveći ukupan broj bodova po svim kriterijima.
Prednosti ovog ENP modela za MSP
Ne favorizira isključivo velike ponuđače s najnižim cijenama
Podstiče kvalitet, inovativnost i održiva rješenja
Omogućava MSP-ima konkurentnost kroz dodanu vrijednost
Povećava dugoročnu ekonomičnost nabavke
V. PROVOĐENJE POSTUPKA JAVNE NABAVKE
1. Objavljivanje poziva — transparentnost kao osnov
Obavještenje o nabavci mora biti:
· jasno, precizno i potpuno,
· sadržavati sve informacije potrebne za pripremu ponude,
· objavljeno na Portalu javnih nabavki,
· dostupno svim potencijalnim ponuđačima.
Preporuke:
· Ne koristiti nejasne informacije.
· Navesti sve bitne elemente.
· Obavijestiti o mogućoj podjeli na lotove.
· Ako postoji interes tržišta — organizovati sastanak.
2. Odgovaranje na pitanja ponuđača
Obaveza ugovornog organa:
· pitanja se primaju i odgovori daju preko Portala,
· rok 3 dana, 
ugovorni organ odgovara na zahtjev za pojašnjenje tenderske dokumentacije putem portala javnih nabavki, u roku od tri dana od prijema zahtjeva za pojašnjenje, a najkasnije pet dana prije isteka roka za podnošenje zahtjeva za učešće ili ponuda. 
Preporuke:
· jasni i jednostavni odgovori,
· ne sužavati konkurenciju,
izmjene TD raditi samo zvaničnim ispravkama. 
Ako odgovor ugovornog organa dovedi do izmjena tenderske dokumentacije i te izmjene od kandidata/ponuđača zahtjevaju da izvrše znatne izmjene i/ili da prilagode njihove ponude, ugovorni organ dužan je produžiti rok za podnošenje zahtjeva za učešće ili ponuda najmanje za sedam dana.
· sva pojašnjenja moraju biti javna.

3. Prijem i otvaranje ponuda
· jasne instrukcije za prijem ponuda
· otvaranje je transparentno u zakazano vrijeme i mjesto
· zapisnik sa otvaranja ponuda se dostavlja učesnicima
4. Evaluacija ponuda — pravičnost i proporcionalnost
Ugovorni organ mora:
· primjenjivati kriterije iz TD,
· osigurati objektivno bodovanje,
· pravilno primijeniti ENP,
· ne uvoditi nove kriterije.
Posebna pažnja MSP-u.
5. Odluka o dodjeli ugovora
Odluka mora sadržavati:
· razloge izbora,
· rezultate bodovanja,
· poređenje ponuda,
· objašnjenje odbijanja.
· pouka o pravnom lijeku
6. Garancije i finansijski zahtjevi
Garancije moraju biti:
· proporcionalne,
· maksimalno 10%,
· fleksibilne.
Preporuka: izbjegavati skupe garancije.
7. Uslovi plaćanja
Preporučuje se:
· rok ne duži od 30 dana,
· izbjegavanje kašnjenja,
· jasna procedura plaćanja
VI. PRAĆENJE IZVRŠENJA UGOVORA
1. Monitoring realizacije
Ugovorni organ treba:
· pratiti rokove i kvalitet,
· voditi zapisnike,
· evidentirati neregularnosti.
2. Izmjene ugovora
Dozvoljene su samo kada:
· su nužne,
· nastanu nepredviđene okolnosti, 
Napomena:
Članom 75. stav (5) Zakona je određeno da, izuzetno od odredbi člana 72. stav (5) ovog zakona, ugovor o javnoj  nabavci može se izmijeniti tokom njegovog trajanja bez provođenja novog postupka javne nabavke ako su kumulativno ispunjeni sljedeći uslovi:
· do potrebe za izmjenom došlo je zbog okolnosti koje pažljiv i savjestan ugovorni organ nije mogao predvidjeti;
· izmjenom se ne mjenja cjelokupna priroda ugovora;
· svako povećanje cijene nije veće od 30% vrijednosti prvobitnog ugovora i ne može imati za cilj izbjegavanje primjene ovog zakona.

3. Podrška MSP tokom izvršenja
· jednostavni obrasci,
· jasna uputstva,
· redovni sastanci.
VII. TRANSPARENTNOST I KOMUNIKACIJA
1. Portal javnih nabavki kao centralni alat
Koristi se za:
· planove,
· obavještenja,
· pojašnjenja,
· odluke,
· ugovore,
· izvještaje.
2. Dodatni kanali komunikacije
· info radionice,
· saradnja sa komorama,
· web objave,
VIII. EDUKACIJA I JAČANJE KAPACITETA UGOVORNIH ORGANA
1. Interna edukacija
Redovna obuka o:
· proporcionalnim zahtjevima,
· ENP kriterijima,
· pripremi TD.
2. Saradnja sa institucijama
Agencija za javne nabavke BiH (AJN BiH) ostvaruje kontinuiranu saradnju sa relevantnim institucijama i organizacijama s ciljem unapređenja sistema javnih nabavki i jačanja kapaciteta malih i srednjih preduzeća (MSP). Ključni partneri uključuju:
· privredne komore i udruženja poslodavaca, radi jačanja informisanosti i uklanjanja prepreka za MSP;
· razvojne agencije na državnom, entitetskom i lokalnom nivou, s ciljem pružanja stručne podrške MSP-ima za učešće u javnim nabavkama;
· akademske institucije, koje doprinose istraživanjima, analizama i edukaciji u oblasti javnih nabavki;
· međunarodne organizacije i razvojne partnere, koji pružaju ekspertsku i tehničku podršku reformama i jačanju konkurentnosti MSP-a;
IX. PRAKTIČNI PRILOZI
1. Primjeri dobre i loše prakse
Dobra praksa:
· performansne specifikacije,
· realni zahtjevi,
· podjela na lotove.
Loša praksa:
· traženje brenda,
· traženje višestruko većeg prometa,
· izostanak lotova.
2. Check-liste
Check-lista za planiranje
✔ Da li je izvršeno istraživanje tržišta?
✔ Da li postoji potencijalni interes MSP?
✔ Da li je moguće podijeliti nabavku na lotove?
Check-lista za izradu TD
✔ Jesu li specifikacije neutralne?
✔ Jesu li kriteriji proporcionalni?
✔ Da li je ENP pravilno definisan?
Check-lista za evaluaciju
✔ Da li je bodovanje primijenjeno dosljedno?
✔ Da li postoji zapis o evaluaciji?
✔ Da li su svi ponuđači tretirani jednako?
X. ZAKLJUČAK
Primjena ovih smjernica doprinosi unapređenju sistema javnih nabavki u više vrlo konkretnih aspekata:
• Transparentniji i kontrolabilniji sistem javnih nabavki
Smjernice podrazumijevaju jasnije opisivanje predmeta nabavke, preciznije definisanje kriterija, dosljedno objavljivanje svih informacija i izbjegavanje nejasnih i neproporcionalnih zahtjeva. Time se:
· smanjuju rizici od nepravilnosti,
· olakšava praćenje rada ugovornih organa,
· omogućava svim ponuđačima da na jednak način razumiju javnu nabavku
Transparentnost direktno smanjuje mogućnost zloupotreba i jača povjerenje privrednih subjekata u postupke javnih nabavki.
• Povećanje učešća MSP-a kroz uklanjanje nepotrebnih prepreka
Prilagođavanjem uslova (npr. niži promet, razmjerni tehnički kriteriji, dio nabavke po lotovima) MSP-i realno mogu konkurisati. Ovo rezultira:
· većim brojem ponuda,
· aktivnijim uključivanjem lokalnih preduzeća,
· smanjenjem dominacije nekoliko velikih ponuđača.
MSP-i dobijaju konkretnu poslovnu priliku, a ugovorni organi veću tržišnu ponudu.
• Jačanje tržišne konkurencije i sprječavanje monopola
Kada više privrednih subjekata učestvuje u nadmetanju, dolazi do:
· smanjenja cijena,
· boljih tehničkih rješenja,
· kvalitetnijih proizvoda i usluga,
· manjeg rizika od dogovaranja cijena ili podjele tržišta.
Konkurencija osigurava da javna sredstva budu upotrebljena za najkvalitetnije i najpovoljnije ponude u odnosu na potrebu ugovornog organa.
• Racionalnije, opravdanije i transparentnije trošenje javnih sredstava
Primjenom smjernica, ugovorni organi odlučuju na osnovu objektivnih kriterija. Time se postiže:
· realna procjena vrijednosti nabavke,
· izbjegavanje prekomjernog trošenja,
· smanjenje rizika od nabavki koje nisu srazmjerne potrebama,
· veća odgovornost u upravljanju budžetima.
Krajnji rezultat su finansijske uštede i kvalitetnije nabavljene usluge, roba i radovi.
• Razvoj domaće privrede i podsticaj lokalnim dobavljačima
Veće učešće MSP-a u postupcima javnih nabavki ima direktne ekonomske koristi za državu:
· povećanje zaposlenosti,
· rast prihoda MSP-a,
· jačanje konkurentnosti domaćih firmi,
· podsticanje inovacija i modernizacije poslovanja,
· zadržavanje kapitala unutar lokalne ekonomije.
Javne nabavke postaju instrument za jačanje privrede, a           
              ne samo administrativna obaveza.

